
 
        

 

VENDIM 

 

Data e miratimit: 12 maj 2011 

 

Lënda nr. 116/09 

 

Zvezdan VITOSHEVIQ 

 

kundër 

 

UNMIK-ut 

 

Paneli këshillëdhënës për të drejta të njeriut, në seancën e mbajtur më 12 maj 2011, në 

praninë e anëtarëve vijues: 

 

z. Marek NOWICKI, kryesues 

z. Paul LEMMENS 

znj. Christine CHINKIN 

 

Të ndihmuar nga 

znj. Anila PREMTI, ushtruese e detyrës së zyrtares ekzekutive 

 

Pasi shqyrtoi ankesën e lartpërmendur, të parashtruar në përputhje me nenin 1.2 të Rregullores 

së UNMIK-ut nr. 2006/12 për themelimin e Panelit këshillëdhënës për të drejta të njeriut, të 

datës 23 mars 2006, 

 

Pas diskutimit, vendosi si në vijim: 

  

 

I. PROCEDURAT PARA PANELIT  

 

1. Ankesa është parashtruar më 30 prill 2009 dhe është regjistruar në të njëjtën datë.    

 

2. Më 23 dhjetor 2009, Paneli kërkoi informata të tjera nga ankuesi.   

 

3. Më 30 nëntor 2010, Paneli ia komunikoi lëndën Përfaqësuesit Special të Sekretarit të 

Përgjithshëm (PSSP) me qëllim të marrjes së komenteve të UNMIK-ut lidhur me 

pranueshmërinë e lëndës.    

 

4. Më 8 prill 2011, UNMIK-u dha përgjigjen e vet. 

 

 

II. FAKTET  

5. Ankuesi deklaron se më 16 qershor 1999 babai i tij, z. Marko Vitosheviq është kidnapuar 

nga shtëpia e tij në Rahovec nga disa persona të armatosur, të veshur në uniforma të UÇK-

së. Ai pohohet të jetë dërguar në katin e tretë të stacionit të zjarrfikësve në rrugën Car 

Dushani, ku është marrë në pyetje dhe torturuar disa orë. Pohohet se më vonë ai është 

dërguar tek vendi “Brestovaçke Padine”, dhe që atëherë familja nuk ka informata për fatin 

e tij.   

 

6. Ankuesi thotë se zhdukja e z. Vitosheviqit është raportuar tek KFOR-i dhe UNMIK-u dhe 

se është ngritur padi penale tek Prokurori publik i qarkut në Prizren më 31 gusht 1999, por 

deri më tani ai nuk ka marrë ndonjë përgjigje.      

 

 

III. ANKESA  

 

7. Ankuesi ankohet për dështimin e pohuar të UNMIK-ut për të hetuar në mënyrë të duhur 

kidnapimin e babait të tij dhe për dhimbjet e vuajtjet që pretendohet të jenë shkaktuar nga 

kjo situatë.     

 

8. Paneli mendon se mund të konsiderohet se ankuesi thirret në shkeljen e së drejtës në jetë 

të babait të tij, të garantuar përmes nenit 2 të Konventës Evropiane për të Drejta të Njeriut 

(KEDNj) dhe në shkeljen e së drejtës së tij për të mos u trajtuar në mënyrë çnjerëzore dhe 

poshtëruese, të garantuar me nenin 3 të KEDNj-së.     

 

 

IV. THE LAW 

 

9. Para shqyrtimit të lëndës për bazueshmërinë e saj, Paneli fillimisht duhet të vendos nëse 

duhet të pranojë lëndën, duke konsideruar kriteret e pranueshmërisë, të parapara në nenet 

1, 2 dhe 3 të Rregullores së UNMIK-ut nr. 2006/12.     

 

10. Në komentet e tij, PSSP-ja nuk paraqet ndonjë vërejtje ndaj pranueshmërisë së  ankesës.    

 

11. Paneli konsideron se ankesat sipas nenit 2 të KEDNj-së ngrisin çështje serioze të fakteve 

dhe të ligjit, përcaktimi i të cilave duhet të varet nga shqyrtimi i bazueshmërisë. 

Rrjedhimisht, Paneli konkludon se këto ankesa në shikim të parë nuk janë të pabazuara 

sipas nenit 3.3 të Rregullores së UNMIK-ut nr. 2006/12.  

 

12. Paneli nuk sheh ndonjë arsye tjetër për shpalljen e kësaj pjese të ankesave si të 

papranueshme. 

 

 

PËR KËTO ARSYE, 

 

Paneli, njëzëri, 

 

SHPALL ANKESËN SI TË PRANUESHME.  

 

 

Anila PREMTI       Marek  NOWICKI 

Ushtruese e detyrës së zyrtares ekzekutive                      Kryesues 

 

  


